
BO‘LAJAK BOSHLANG‘ICH SINF 
O‘QITUVCHILARINI KREATIV 
SINFLAR ISHINI TASHKIL 
ETISHGA TAYYORLASH

Saidova Gulruh Halim qizi
Qori Niyoziy nomidagi
Tarbiya pedagogikasi milliy instituti doktoranti

ORCID: 0009-0005-2976-4674

Annotatsiya: Boshlang‘ich sinf o‘qituvchilari ta’lim jarayonida eng muhim rolni bajaradi. Ayniqsa, bugungi zamonaviy 
ta’lim muhitida kreativ va interfaol sinflar ishini tashkil etish qobiliyati o‘qituvchining kasbiy muvaffaqiyati uchun zarurdir. 
Bo‘lajak boshlang‘ich sinf o‘qituvchilarini kreativ sinflar ishini tashkil etishga tayyorlash ta’lim sifatini oshirish va o‘quv­
chilarning ijodiy salohiyatini rivojlantirishda muhim omil hisoblanadi. Ushbu jarayon nafaqat o‘qituvchining bilim darajasini, 
balki uning pedagogik mahoratini ham takomillashtiradi. Maqolada bo‘lajak boshlang‘ich sinf o‘qituvchilarini kreativ sinflar 
ishini tashkil etishga tayyorlash masalalari ilmiy asosda yoritilgan.

Kalit so‘zlar: boshlang‘ich ta’lim, mustaqil fikrlash, pedagogik mahorat, metodlar, interfaol dasturlar, seminarlar, metodik 
mashg‘ulotlar, o‘quv mashg‘ulotlari.
Abstract: Primary school teachers play a crucial role in the educational process. In today’s modern educational environ-
ment, the ability to organize creative and interactive classroom activities is considered a vital factor for teachers’ profes-
sional success. Preparing future primary school teachers for organizing creative classroom work significantly contributes 
to improving the quality of education and enhancing students’ creative potential. This process not only develops teachers’ 
knowledge levels but also refines their pedagogical skills. The article highlights scientific perspectives on preparing future 
primary school teachers to effectively manage creative classroom activities.

Key words: primary education, independent thinking, pedagogical skills, methods, interactive programs, seminars, meth-
odological exercises, training sessions.
Аннотация: Учителя начальных классов играют ключевую роль в образовательном процессе. В условиях совре-
менной образовательной среды умение организовывать творческую и интерактивную деятельность в классе 
является важнейшим фактором профессионального успеха педагога. Подготовка будущих учителей начальной 
школы к организации творческой работы способствует повышению качества образования и развитию творческого 
потенциала учащихся. Этот процесс обеспечивает не только рост уровня знаний педагога, но и совершенство-
вание его педагогического мастерства. В статье рассматриваются научные подходы к подготовке будущих учи-
телей начальной школы к организации творческой работы в классе.

Ключевые слова: начальное образование, самостоятельное мышление, педагогическое мастерство, методы, 
интерактивные программы, семинары, методические занятия, тренинги.

KIRISH
Boshlang‘ich ta’lim – har bir insonning hayotidagi eng muhim va asosiy bosqichlardan biridir. Bu 

bosqichda bolalar nafaqat asosiy bilimlarni egallashadi, balki o‘zlarining ijtimoiy, emosional va aqliy rivojlani
shining poydevorini qo‘yadilar. Shuning uchun boshlang‘ich sinf o‘quvchilari ta’limi sifatli va samarali bo‘lishi 
juda muhimdir. Bugungi kunda ta’lim jarayonida yangicha yondashuvlar, kreativ va interfaol metodlar keng 
qo‘llanilmoqda. Bu esa o‘quvchilarning o‘rganishga bo‘lgan qiziqishini oshirish, ularning mustaqil fikrlash va 
ijodiy salohiyatini rivojlantirish uchun xizmat qiladi. Shunday ekan, boshlang‘ich sinf o‘quvchilari ta’limini tashkil 
etishda o‘qituvchilarning kasbiy tayyorgarligi, ayniqsa kreativ sinf muhitini yaratish bo‘yicha ko‘nikmalari dolzarb 
masalalardan hisoblanadi.

Kreativ sinflar ishini tashkil etish deganda o‘quvchilarning mustaqil fikrlash, muammolarni hal qilish, yangi 
g‘oyalar yaratish va ijodiy yondashuvlarni qo‘llash qobiliyatlarini rivojlantirish nazarda tutiladi. Bunday sinflarda 
o‘qituvchi faqat ma’lumot beruvchi emas, balki o‘quv jarayonining fasilitatori, yo‘naltiruvchisi sifatida faol ishtirok 
etadi. Bo‘lajak o‘qituvchilarni mana shunday kreativ muhit yaratishga tayyorlash uchun dastlab nazariy bilimlarni 

chuqur o‘zlashtirish zarur. Pedagogika, metodika, psixologiya, shuningdek, kreativ ta’lim texnologiyalari haqida 
keng qamrovli bilimlar berish muhim ahamiyatga ega. Kreativ sinflar ishini tashkil etishda o‘quvchilarning indi-
vidual xususiyatlarini hisobga olish katta o‘rin tutadi. Har bir bola o‘ziga xos qobiliyat va qiziqishlarga ega bo‘lib, 
o‘qituvchi ularni aniqlab, o‘quv jarayonida mavjud salohiyatni maksimal darajada ochib berishga harakat qilishi 
kerak. Bo‘lajak o‘qituvchilarni pedagogik psixologiya asoslarida tayyorlash, ularni yosh bolalarning rivojlanish 
xususiyatlari va psixologik holatlarini chuqur tushunishga o‘rgatish kreativ sinf muhitini yaratishda muhim rol 
o‘ynaydi. Shuningdek, o‘quvchilarning ijtimoiy va hissiy rivojlanishiga e’tibor qaratish ham samarali ta’lim uchun 
zarur.

MAVZUGA OID ADABIYOTLAR SHARHI
XXI asrga kelib O‘zbekiston Respublikasining ta’lim sohasida ham ushbu termin ishlatila boshlandi. Ayniqsa, 

pedagogika fanining alohida va yosh tarmog‘i sifatida shakllanib boshlagan “Innovatsion pedagogika”da ushbu 
terminga bot-bot duch kelmoqdamiz. R.A. Mavlonova o‘zining “Boshlang‘ich ta’limda pedagogika, innovatsiya, 
integratsiya” nomli o‘quv qo‘llanmasida kreativlikning o‘zi nima, uning shakllanishi masalalariga alohida to‘xtalib 
o‘tgan. Qo‘llanmada kreativlik tushunchasining mazmuni va mohiyati chuqur tahlil etilgan. Ammo kreativlik 
masalasining ilmiy-nazariy, ilmiy-pedagogik jihatlari hamda kasbiy va shaxsiy kompetensiyalarni o‘zlashti-
rish jarayonida maxsus ilmiy tadqiqot obyekti sifatida o‘rganilmagan. Bugungi kundagi zamonaviy uzluksiz 
ta’lim tizimi kreativ yondashuvni talab etadi. Kreativ yondashuv bevosita innovatsiyalar bilan bog‘liq jarayondir. 
Negaki, o‘qituvchining ijodiy faoliyat yuritishi uchun u albatta o‘zining sohasidagi eng so‘nggi yangiliklardan, 
shu bilan bir qatorda butun jamiyatdagi voqea va hodisalardan xabardor bo‘lishi, innovatsion yangiliklarni o‘z 
faoliyatida o‘rinli foydalana olishi lozim. Demak, o‘qituvchi har qanday vaziyat, har qanday jarayon va har 
qanday paytda eng samarali yo‘lni izlab topishi va uni amaliyotga joriy qilish orqali mashg‘ulot jarayonini sama-
rali tashkil etishi, o‘quvchilar ongiga tez, tushunarli, qulay, oson va samarali tarzda yetkazib berishi ham kreativ-
likning bir ko‘rinishi deyish mumkin [1].

Yuqoridagi pedagog olimlar, ayniqsa olima R.A. Mavlonova tomonidan olib borilgan tadqiqotlar bilan 
tanishar ekanmiz, ularning barchasini umumlashtirgan holda quyidagi fikrlarni e’tirof etish mumkin:

1.	 Kreativlik shaxsni innovatorlikka – yangilik yaratishga undovchi pedagogik kategoriya hisoblanadi.

2.	 Kreativ salohiyat o‘qituvchining kasbiy va shaxsiy sifatlarining integratsiyasidir. Chunki, o‘qituvchi tabiatan 
qiziquvchan, intiluvchan bo‘lmas ekan, u hech qachon ijodkorlikni namoyon eta olmaydi.

3.	 Kreativlik o‘qituvchilarda o‘z-o‘zidan paydo bo‘ladigan sifat emas. U o‘qituvchining yangiliklarga intilishi, 
yangiliklarni o‘zlashtirish va o‘zining pedagogik faoliyatida qo‘llay olish jarayonlarida duch keladigan qiyin-
chiliklarni yenga olishi, innovatsion yangiliklarni o‘z faoliyatida faol, ijodkorona foydalana olishi, o‘z mualliflik 
g‘oyalariga egaligi va optimal yechimlarni topa olishi bilan bog‘liqdir.

Boshlang‘ich sinf o‘quvchilarida kreativlikni rivojlantirish omillarining ta’sirini baholash, kreativlikka 
asoslangan ta’limiy faoliyatni tashkil etishning metodik tizimini takomillashtirish, kreativlikka asoslangan peda-
gogik texnologiyalarni ishlab chiqish zarurati tug‘ilmoqda. Mamlakatimizda umumta’lim sifatini oshirish, o‘quv 
jarayoniga ilg‘or pedagogik va axborot texnologiyalarini joriy etishdagi keng qamrovli islohotlar natijasida bosh-
lang‘ich ta’limda sifatli ta’lim xizmatlari samaradorligini oshirish, shiddat bilan o‘zgarib borayotgan globallashuv 
sharoitida o‘quvchilarda ijtimoiy intellektni rivojlantirishni ta’minlovchi imkoniyatlar salmog‘i kengaydi [2].

TADQIQOT METODOLOGIYASI
Ta’lim jarayonida kreativlikni qo‘llab-quvvatlash uchun o‘qituvchilarga turli interfaol metod va texnologi-

yalarni o‘zlashtirish tavsiya etiladi. Masalan, loyihalar asosida ta’lim, muammoga yo‘naltirilgan o‘qitish, 
guruhlarda ishlash, o‘yin texnologiyalari va boshqa innovatsion usullar bolalarning faolligini oshiradi va ularni 
doimiy ravishda ijodiy fikrlashga undaydi. Bo‘lajak o‘qituvchilarga bu metodlarni amaliyotda qo‘llash ko‘nikma-
larini shakllantirish uchun ko‘plab treninglar, seminarlar va metodik mashg‘ulotlar tashkil etilishi lozim. Shu bilan 
birga, o‘quvchilar bilan samarali muloqot o‘rnatish va ularni rag‘batlantirish usullarini o‘rgatish ham ajralmas 
qism sanaladi. Bo‘lajak boshlang‘ich sinf o‘qituvchilarining kreativ sinflar ishini tashkil etishga tayyorlashda 
o‘quv-tarbiya jarayonini loyihalash va boshqarish qobiliyatlari muhim o‘rin tutadi. O‘qituvchi dars rejalarini 
tuzishda ijodiy yondashuvni qo‘llashi, dars jarayonida o‘quvchilarning faolligini oshirishga qaratilgan topshiriqlar 
berishi, yangi o‘quv materiallarini yaratishga harakat qilishi lozim. Shu bilan birga, o‘quv jarayonini doimiy tahlil 
qilish va takomillashtirish, o‘quvchilarning qiziqishlari hamda ehtiyojlarini hisobga olish asosida ish olib borish 
zarur. Bu esa o‘qituvchining kasbiy o‘sishida muhim omil hisoblanadi. Texnologiyalarni qo‘llash kreativ ta’lim 
jarayonini boyitadi va samaradorligini oshiradi. Zamonaviy axborot texnologiyalari, interaktiv doskalar, multi-

mediya vositalari va elektron o‘quv resurslari o‘quvchilarning diqqatini jalb qilishda va ularning fikrlash doirasini 
kengaytirishda samarali vositalar hisoblanadi. Bo‘lajak o‘qituvchilarni ushbu texnologiyalarni o‘zlashtirishga, 
ularni dars jarayonida to‘g‘ri va samarali qo‘llashga o‘rgatish ta’lim sifatini oshirishga xizmat qiladi. Shuningdek, 
raqamli savodxonlikni rivojlantirish ham o‘qituvchilarning kreativ ishida katta ahamiyatga ega [3].

TAHLIL VA NATIJALAR
Bo‘lajak boshlang‘ich sinf o‘qituvchilarini tayyorlash jarayonida ularning shaxsiy kreativligini rag‘batlantirish 

muhimdir. O‘qituvchi o‘zining ijodiy salohiyatini oshirish uchun muntazam o‘qish, ilmiy izlanishlar olib borish, 
professional hamjamiyatlarda faol ishtirok etishi zarur. Bu esa nafaqat ularning pedagogik mahoratini, balki 
o‘quvchilarga ta’sir ko‘rsatish qobiliyatini ham kuchaytiradi. Shuningdek, o‘qituvchi o‘zining hissiy-intellektual 
holatini boshqarishni o‘rganishi, stressga chidamliligini oshirishi va samarali muloqot madaniyatini rivojlantirishi 
lozim. Psixologik qulay muhit yaratish ham kreativ sinflar ishining ajralmas qismi hisoblanadi. O‘quvchilar o‘zla-
rini erkin, qulay va ishonchli his qiladigan sinf muhitida faollik ko‘rsatishlari osonlashadi. Bo‘lajak o‘qituvchilarni 
shunday muhit yaratishga o‘rgatish, ularni har bir o‘quvchining individual xususiyatlarini inobatga olishga 
tayyorlash samarali ta’lim jarayonining asosi bo‘lib xizmat qiladi. Bu jarayonda ota-onalar bilan hamkorlik qilish 
va ularning ta’lim jarayonidagi roli haqida tushunchalar berish muhimdir. Ta’lim jarayonida kreativ sinflar ishini 
tashkil etishda o‘quvchi faoliyatiga yo‘naltirilgan nazorat va baholash tizimini joriy etish zarur. Baholash o‘quv
chilarning faolligini oshirish, ularning ijodiy yondashuvlarini rag‘batlantirish vositasi bo‘lib xizmat qilishi kerak. 
Bo‘lajak o‘qituvchilarni shu kabi baholash usullarini ishlab chiqishga va amaliyotga joriy etishga tayyorlash ular 
uchun katta imkoniyat yaratadi. Shu bilan birga, baholash natijalari asosida o‘quv jarayonini takomillashtirishga 
yo‘naltirilgan ishlarni amalga oshirish muhimdir [4].

Bo‘lajak boshlang‘ich sinf o‘qituvchilarini kreativ sinflar ishini tashkil etishga tayyorlashda nazariy bilimlarni 
amaliyot bilan uyg‘unlashtirish alohida e’tibor talab qiladi. O‘quv jarayonida stajirovkalar, amaliy mashg‘ulotlar, 
mentorlik tizimi va pedagogik praktikalar tashkil etish orqali o‘qituvchilar o‘z bilimlarini real sharoitda qo‘llash 
imkoniga ega bo‘ladilar. Bu esa ta’lim sifatini oshirishga va yangi pedagogik texnologiyalarni samarali qo‘llashga 
xizmat qiladi. Bundan tashqari, badiiy va madaniy faoliyat elementlarini ta’lim jarayoniga kiritish kreativ sinflar 
ishini yanada jonlantiradi. Musiqa, rasm, drama kabi san’at turlari o‘quvchilarning hissiy-intellektual rivojlani­
shiga yordam beradi, ularning ijodiy fikrlash doirasini kengaytiradi. Bo‘lajak o‘qituvchilarni ushbu elementlardan 
samarali foydalanishga tayyorlashda maxsus kurslar va treninglar o‘tkazilishi ta’lim jarayonining muhim qismidir. 
Kasbiy rivojlanish uchun doimiy o‘zini takomillashtirish zarur. Bo‘lajak o‘qituvchilarni kreativ sinflar ishini tashkil 
etishga tayyorlashda ularning kasbiy maqsadlarini aniqlash, rejalashtirish va amalga oshirish ko‘nikmalarini 
rivojlantirish kerak. Bu jarayonda mentorlik, o‘zaro tajriba almashish va professional hamjamiyatlarda ishtirok 
etish katta yordam beradi. Shuningdek, o‘qituvchilarning pedagogik innovatsiyalarni qabul qilish va qo‘llashga 
tayyorligini shakllantirish muhimdir [5].

Bo‘lajak boshlang‘ich sinf o‘qituvchilarini kreativ sinflar ishini tashkil etishga tayyorlash borasida statistik 
tahlil quyidagi asosiy jihatlarni o‘z ichiga oladi. Tadqiqotlarda ishtirok etgan o‘qituvchilarning katta qismi 
(taxminan 70–80%) kreativ ta’lim texnologiyalari va interfaol metodlarni o‘rganishga qiziqish bildirgan. Shu 
bilan birga, malaka oshirish kurslari va seminarlar orqali zamonaviy pedagogik usullarni o‘zlashtirishda o‘rtacha 
ishtirok darajasi 60–75%ni tashkil qiladi. Bu esa doimiy va tizimli tayyorgarlik zarurligini ko‘rsatadi. Mentorlik 
tizimi mavjud bo‘lgan maktablarda yosh o‘qituvchilarning o‘z-o‘zini baholash ko‘nikmalari va darslarda kreativ 
yondashuvlarni qo‘llash darajasi 30–40% ga yuqori bo‘lib, bu tizimning samaradorligini tasdiqlaydi. Shuningdek, 
axborot-kommunikatsiya texnologiyalaridan foydalanish darajasi o‘quvchilarning katta qismida (75% dan ortiq) 
o‘quv faoliyatiga qiziqishni oshirganligi kuzatilgan. Ushbu statistik ko‘rsatkichlar bo‘lajak boshlang‘ich sinf 
o‘qituvchilarini kreativ sinflar ishini tashkil etishga tayyorlash jarayonida pedagogik dasturlarni takomillashtirish 
va qo‘llab-quvvatlashning muhimligini ta’kidlaydi [6].

XULOSA VA TAKLIFLAR
Xulosa qilib aytganda, bo‘lajak boshlang‘ich sinf o‘qituvchilarini kreativ sinflar ishini tashkil etishga tayyor-

lash zamonaviy ta’limning ajralmas qismi hisoblanadi. Bu jarayon o‘qituvchilarning nazariy bilimlari, amaliy 
ko‘nikmalari, shaxsiy kreativligi va pedagogik mahoratini uyg‘unlashtirish orqali amalga oshiriladi. Kreativ sinf 
muhitini yaratish o‘quvchilarning faolligini oshiradi, ularning ijodiy va tanqidiy fikrlash qobiliyatlarini rivojlantiradi 
hamda ta’lim jarayonining samaradorligini oshiradi. Shu bois, pedagogik ta’lim muassasalari va ta’lim tizimi 
mutasaddilari bunday tayyorgarlik jarayonlariga alohida e’tibor qaratishlari zarur. Ta’limda kreativ yondashuv
larni joriy etish istiqbolli va samarali ta’lim tizimini shakllantirishda asosiy omil bo‘lib qoladi. Bo‘lajak bosh-
lang‘ich sinf o‘qituvchilarini kreativ sinflar ishini tashkil etishga tayyorlash uchun pedagogik ta’lim dasturlarini 
kreativ ta’lim metodlari va interfaol usullar bilan boyitish zarur. Shuningdek, o‘qituvchilarni zamonaviy pedagogik 

texnologiyalar bo‘yicha doimiy malaka oshirish kurslari va amaliy seminarlar orqali tayyorlash muhimdir. Ta’lim 
jarayonida yosh o‘qituvchilar uchun tajribali mutaxassislar tomonidan mentorlik tizimini yo‘lga qo‘yish va ularni 
amaliyotda qo‘llab-quvvatlash orqali kreativ sinflar tashkil etish ko‘nikmalarini shakllantirish tavsiya etiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Psixologiya fanlari

ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


